
Pou Piblikasyon Imedya: 10/09/2025 GOUVENE KATHY HOCHUL

GOUVENE HOCHUL MANDE ASIRE YO POU KOUVRI VAKSEN KI SOVE LAVI NAN
ETA NOUYOK

Fas ak dout ki genyen nan CDC, Gouvéne a pran mezi pou pwoteje akse ak
vaksen pou sove lavi

Gid Depatman Seévis Finansye a ankouraje fos asiré komeésyal yo pou kontinye
kouvri 100 pousan pri vaksen yo rekomande yo

Sou baz atak ki kontinye nan gouvenman federal kont lasyans ak swen sante, Gouvené
Kathy Hochul anonse jodi a nouvo mezi pou pwoteje akse a vaksen nan tout Eta
Nouyok. Depatman Sevis Finansye Eta Nouyok (New York State Department of
Financial Services, DFS) ap bay gid pou asiré yo, ankouraje yo pou kontinye kouvri tout
vaksen ke Komite Konsiltatif sou Pratik vaksinasyon (Advisory Committee on
Immunization Practices, ACIP) rekomande jiska dat jodi a. ACIP depi lontan responsab
pou bay rekomandasyon sou itilizasyon vaksen pou kontwole maladi Ozetazini, epi
konpayi asirans yo jeneralman kouvri vaksen sou baz rekomandasyon ACIP yo.
Piblikasyon jodi a tou raple konpayi asirans yo sou gid ki te deja pibliye ki egzije pou yo
kouvri vaksen COVID pou timoun yo. Anplis, gid la egzote konpayi asirans yo pou
ankouraje anplwayeé ak |0t antite ki bay asirans sante ki finanse pou kontinye kouvri pri
vaksen yo. Aksyon jodi a bati sou Lod Egzekitif Gouvené Hochul ki pémeét famasyen yo
administre vaksen COVID pou asire Nouyoke yo ka resevwa nouvo vaksen COVID
2025-26 ki ajou.

"Nouyokeé yo merite gen resous ki disponib pou yo vaksinen si yo vle, epi Repibliken yo
nan Washington pa ta dwe kapab pran sa nan men yo," Gouvené Hochul te deklare.
"Vaksen yo pa selman anpeche moun tonbe malad — yo ka sove lavi epi anpeche
maladi enfektye pwopaje, espesyalman pandan sezon frét la ap pwoche epi timoun nou
yo ap retounen lekol."

Sirentandan Sevis Finansye Eta Nouyok la, Adrienne A. Harris, te deklare, "Ekspe
nan sante piblik te endike byen klé ke vaksen se yon zouti esansyél pou konbat
pwopagasyon maladi enfektye ak diminye pri swen sante. Pri yon vaksen pa ta dwe yon
obstak pou jwenn swen ki esansyél sa a. DFS ankouraje anpill konpayi asirans yo pou
kontinye bay kouveti vaksen konple pou tout Nouyoke yo."



Komisé Sante Eta Nouyok la, Dokte James McDonald, te deklare, "An 2024, nou te
pedi 2,775 Nouyoké akoz COVID, sa ase pou ranpli 7 avyon jumbo. Vaksen yo se pi
bon pwoteksyon kont maladi grav ak zafe entene lopital Mwen vle remésye Gouvéné
Hochul pou lidéchip li e pran mezi rapid pou asire vaksen yo rete aksesib ak abodab
pou fanmi yo nan tout eta nou an. Lé nou pwoteje kouveéti ak disponiblite, nou ka
anpeche maladi, sove lavi, epi kenbe kominote nou yo an sante pandan n ap antre nan
mwa ki pi fret yo."

Nouyok ap travay tou an kowodinasyon ak — epi ede dirije — yon kolaborasyon
rejyonal sante piblik ki gen plizyé eta nan Nodes la, ki rasanble lidé sante piblik nan tout
rejyon an pou devlope rekomandasyon ak apwoch ki baze sou prev sou vaksinasyon,
siveyans maladi, ak preparasyon pou ijans. Pwoje kolaboratif la tou sipote laboratwa
sante piblik eta yo nan pataje resous ak ekspétiz pou ranfose preparasyon rejyonal.

Li Lét Gid DFES la bay sekte Asirans Nouyok la.

